
სსიპ ივანე ჯავახიშვილის სახელობის თბილისის სახელმწიფო უნივერსიტეტის 

წარმომადგენლობითი საბჭოს სხდომის ოქმი #3 

 

ქ. თბილისი                                                                                  2015 წლის 29 მაისი 

  

სხდომას ესწრებოდნენ წარმომადგენლობითი საბჭოს წევრები: 1. შაბურიშვილი შოთა 2. 

თოდუა ნუგზარი 3. აბესაძე ნინო 4. სოსიაშვილი თათია 5. გოდერძიშვილი ლია 6. 

ბერუაშვილი ანზორი 7. ხომერიკი რამაზი 8. თუთბერიძე ბეჟანი 9. მაჭავარიანი ლია 10. 

გეგეჭკორი არნოლდი 11. ხაჩიძე მანანა 12. ბექაური ბექა 13. ბახტურიძე პაატა 14. 

თუმანიშვილი გიორგი 15. თოდუა ნონა 16. კუპრაძე ირაკლი 17. ოკრიბელაშვილი ნინო 18. 

გიორგაძე გიორგი 19. წერეთელი მარი 20. ლორთქიფანიძე ლევანი 21. საბაური შალვა 22. 

ჟვანია ირინე 23. ჩახუნაშვილი ნინო 24. დადეშქელიანი ბექა 25. ლორია კახაბერი 26. 

გორდეზიანი ლევანი 27. გელოვანი ნანი 28. თაბუაშვილი აპოლონი 29. ოთხმეზური გიორგი 

30. ჯებაშვილი ნანა 31. მინდიაშვილი თეონა 32. სამხარაძე ლაშა 33. გაიპარაშვილი 

ზურაბი (დანართი 1) 

სხდომაზე დამსწრე აკადემიური საბჭოს წევრები: 1. პაპავა ვლადიმერი (რექტორი) 2. 

გაფრინდაშვილი ნანი 3. გერსამია მარიამი 4. ცერცვაძე თენგიზი 5. სურგულაძე ნუგზარი 6 

ომანაძე როლანდი 7. სილაგაძე ავთანდილი 8. მარშავა ქეთევანი 9. ჭკუასელი ქეთევანი 10. 

აბაშიძე თამარი (დანართი 2) 

  

დღის წესრიგი: 

  

1.       სსიპ ივანე ჯავახიშვილის სახელობის თბილისის სახელმწიფო 

უნივერსიტეტის წესდების ცვლილებების დამტკიცება 

2.       სსიპ ივანე ჯავახიშვილის სახელობის თბილისის სახელმწიფო უნივერსიტეტის 

ადმინისტრაციის ხელმძღვანელის ანგარიშის დამტკიცება 

3.       სსიპ ივანე ჯავახიშვილის სახელობის თბილისის სახელმწიფო უნივერსიტეტის 

აკადემიური საბჭოს 2014 წლის ანგარიშის განხილვა 

4.       სსიპ ივანე ჯავახიშვილის სახელობის თბილისის სახელმწიფო უნივერსიტეტის 

ამორტიზებული ან/და გამოუყენებელი ძირითადი აქტივების ჩამოწერის საკითხი 

5. „სსიპ - ივანე ჯავახიშვილის სახელობის თბილისის სახელმწიფო უნივერსიტეტის 

პაატა გუგუშვილის სახელობის ეკონომიკის ინსტიტუტის დებულების დამტკიცების 

შესახებ“ აკადემიური საბჭოს 2015 წლის 6 აპრილის №48/2015 დადგენილების დამტკიცება  

6.       სსიპ ივანე ჯავახიშვილის სახელობის თბილისის სახელმწიფო უნივერსიტეტის 

საგამოცდო ცენტრის დებულების დამტკიცება 



7.       სსიპ ივანე ჯავახიშვილის სახელობის თბილისის სახელმწიფო უნივერსიტეტის 

კულტურისა და სპორტის დეპარტამენტის დებულების დამტკიცება 

8.       სსიპ ივანე ჯავახიშვილის სახელობის თბილისის სახელმწიფო უნივერსიტეტის 

ჰიმნის კონკურსის მოსამზადებელი დროებითი სამუშაო ჯგუფის შექმნის საკითხი 

9.       იურიდიული დეპარტამენტის განცხადების განხილვა 

  

დღის წესრიგი დამტკიცდა ერთხმად. 

  

  

1. იურიდიული დეპარტამენტის უფროსმა, ბატონმა არჩილ კუკულავამ 

წარმომადგენლობით საბჭოს სხდომის მონაწილეებს გააცნო სსიპ ივანე ჯავახიშვილის 

სახელობის თბილისის სახელმწიფო უნივერსიტეტის წესდების ცვლილებების პროექტი. 

ცვლილებები რამდენიმე მიმართულებით ხორციელდება. უმთავრესი აკადემიური 

პერსონალის თანამდებობაზე არჩევის ვადებია, კერძოდ, ახალი მოწესრიგების თანახმად, 

პროფესორი თანამდებობაზე აირჩევა 9, ხოლო ასოცირებული პროფესორი - 7 წლის ვადით. 

ამასთან, უნივერსიტეტს შესაძლებლობა მიეცემა, პროფესორთან უვადო შრომითი 

ხელშეკრულება დადოს. მსგავსი ხელშეკრულების დადების პირობები და წესი კი 

აკადემიური და წარმომადგენლობითი საბჭოების მიერ განისაზღვრება. 

საკითხთან დაკავშირებით აზრი გამოთქვეს წარმომადგენლობითი საბჭოს წევრებმა - 

ბატონმა ლევან ლორთქიფანიძემ, ქალბატონმა ნონა თოდუამ და რექტორმა, ბატონმა 

ვლადიმერ პაპავამ. 

  

საკითხთან დაკავშირებით გაიმართა კენჭისყრა, რომელშიც მონაწილეობა მიიღეს 

მხოლოდ წარმომადგენლობითი საბჭოს წევრებმა: 

მომხრე: 33 

წინააღმდეგი: 0 

  

მიღებული გადაწყვეტილება: 1. მიღებულ იქნას სსიპ ივანე ჯავახიშვილის სახელობის 

თბილისის სახელმწიფო უნივერსიტეტის წესდების ცვლილებების პროექტი. (დანართი 3) 2. 

სსიპ ივანე ჯავახიშვილის სახელობის თბილისის სახელმწიფო უნივერსიტეტის წესდების 

ცვლილებების პროექტი დასამტკიცებლად გადაეგზავნოს საქართველოს განათლებისა და 

მეცნიერების სამინისტროს. 

  

2. ადმინისტრაციის ხელმძღვანელმა, ბატონმა დავით ჩომახიძემ წარმოადგინა 

უნივერსიტეტის ადმინისტრაციის მიერ 2014 წელს შესრულებული სამუშაოს ანგარიში. 

საკმაოდ მოცულობით ანგარიშში თემატურადაა წარმოჩენილი უნივერსიტეტის 



ადმინისტრაციის მიერ შესრულებული საქმიანობა, შესაბამისი დეპარტამენტებისა და 

სტრუქტურული ერთეულების მიხედვით. ბატონი დავით ჩომახიძის განმარტებით, 

მიუხედავად იმისა, რომ უნივერსიტეტს ბევრი პრობლემა აქვს, განსაკუთრებით 

აღსანიშნავია ინფრასტრუქტურული  ხასიათის სირთულეები, არსებული რესურსების 

გამოყენება მაქსიმალურად საერთო-საუნივერსიტეტო საჭიროებებიდან გამომდინარე 

ხდება. 

რექტორმა, ბატონმა ვლადიმერ პაპავამ დადებითად შეაფასა ადმინისტრაციის მიერ 2014 

წელს შესრულებული სამუშაო და აღნიშნა, რომ ადმინისტრაცია კვლავაც აგრძელებს 

არსებულ პრობლემებზე მუშაობას და უკვე 2015 წელს დაგეგმილია მნიშვნელოვანი 

პროექტების განხორციელება, რომელიც კიდევ უფრო ეფექტურს გახდის სასწავლო და 

სამეცნიერო მუშაობის პროცესს. 

საკითხთან დაკავშირებით აზრი გამოთქვეს წარმომადგენლობითი საბჭოს წევრებმა, 

ბატონებმა - ლევან ლორთქიფანიძემ, ზურაბ გაიპარაშვილმა, გიორგი ოთხმეზურმა, ირაკლი 

კუპრაძემ, აპოლონ თაბუაშვილმა, ბეჟან თუთბერიძემ, აკადემიური საბჭოს წევრმა, 

ქალბატონმა ნანი გაფრინდაშვილმა და რექტორმა, ბატონმა ვლადიმერ პაპავამ. 

წარმომადგენლობითი საბჭოს წევრებმა, ბატონებმა ირაკლი კუპრაძემ და ლევან 

ლორთქიფანიძემ წარმომადგენლობითი საბჭოს სხდომის მონაწილეებს გააცნეს 

უნივერსიტეტის ჰუმანიტარულ მეცნიერებათა ფაკულტეტის დოქტორანტ ბექა 

კობახიძესთან დაკავშირებული საკითხი და საბჭოს წევრებს მიაწოდეს ინფორმაცია ზუსტ 

და საბუნებისმეტყველო მეცნიერებათა ფაკულტეტის დოქტორანტურაზე გარკვეულ 

სტუდენტთათვის სწავლის ღირებულების გაზრდის თაობაზე. შესაბამისი ფაკულტეტების 

პროფესორებმა აღნიშნულ თემებთან დაკავშირებით საკუთარი პოზიცია გამოხატეს. 

  

საკითხთან დაკავშირებით გაიმართა კენჭისყრა, რომელშიც მონაწილეობა მიიღეს 

მხოლოდ წარმომადგენლობითი საბჭოს წევრებმა: 

მომხრე: 33 

წინააღმდეგი: 0 

  

მიღებული გადაწყვეტილება: დამტკიცდეს სსიპ ივანე ჯავახიშვილის სახელობის 

თბილისის სახელმწიფო უნივერსიტეტის ადმინისტრაციის ხელმძღვანელის 

ანგარიში (დანართი 4) 

  

3. რექტორისა და აკადემიური საბჭოს სამდივნოს უფროსმა, ქალბატონმა მზექალა 

აჭაიძემ წარმომადგენლობით საბჭოს გააცნო აკადემიური საბჭოს 2014 წლის ანგარიში. მისი 

განმარტებით, ანგარიშში წარმოდგენილია აკადემიური საბჭოს საქმიანობის სტატისტიკური 

მონაცემები, ასევე, ინფორმაცია აკადემიური საბჭოს არჩევნების თაობაზე, რომელიც 2014 



წლის ერთ-ერთი მნიშვნელოვანი მოვლენა იყო, რადგანაც შეიქმნა ახალი ფაკულტეტი, 

შესაბამისად, გაიზარდა აკადემიური საბჭოს წევრთა რაოდენობაც. 

საკითხთან დაკავშირებით აზრი გამოთქვეს წარმომადგენლობითი საბჭოს წევრმა, 

ბატონმა ლევან გორდეზიანმა, აკადემიური საბჭოს წევრმა, ქალბატონმა მარიამ გერსამიამ 

და რექტორმა, ბატონმა ვლადიმერ პაპავამ. 

  

საკითხთან დაკავშირებით გაიმართა კენჭისყრა, რომელშიც მონაწილეობა მიიღეს 

მხოლოდ წარმომადგენლობითი საბჭოს წევრებმა: 

მომხრე: 33 

წინააღმდეგი: 0 

  

მიღებული გადაწყვეტილება: სსიპ ივანე ჯავახიშვილის სახელობის თბილისის 

სახელმწიფო უნივერსიტეტის აკადემიური საბჭოს 2014 წლის ანგარიში (დანართი 5) 

მიღებულ იქნას ცნობად. 

  

4. იურიდიული დეპარტამენტის უფროსმა, ბატონმა არჩილ კუკულავამ 

წარმომადგენლობითი საბჭოს წევრებს გააცნო სსიპ ივანე ჯავახიშვილის სახელობის 

თბილისის სახელმწიფო უნივერსიტეტის ამორტიზებული ან/და გამოუყენებელი 

ძირითადი აქტივების ჩამოწერის საკითხი. მისი განცხადებით, აღნიშნული ამორტიზებული 

ან/და გამოუყენებელი ძირითადი აქტივები კანონმდებლობით დადგენილი წესითაა 

აღრიცხული, მათ ჩამოსაწერად კი აუცილებელია წარმომადგენლობითი საბჭოს თანხმობა. 

საკითხთან დაკავშირებით აზრი გამოთქვა წარმომადგენლობითი საბჭოს წევრმა, 

ქალბატონმა ნონა თოდუამ. 

  

საკითხთან დაკავშირებით გაიმართა კენჭისყრა, რომელშიც მონაწილეობა მიიღეს 

მხოლოდ წარმომადგენლობითი საბჭოს წევრებმა: 

მომხრე: 33 

წინააღმდეგი: 0 

  

მიღებული გადაწყვეტილება: გაიცეს თანხმობა სსიპ ივანე ჯავახიშვილის სახელობის 

თბილისის სახელმწიფო უნივერსიტეტის ამორტიზებული ან/და გამოუყენებელი 

ძირითადი აქტივების ჩამოწერის თაობაზე (დანართი 6) 

  

5. პაატა გუგუშვილის სახელობის ეკონომიკის ინსტიტუტის დირექტორმა, ბატონმა 

რამაზ აბესაძემ წარმომადგენლობითი საბჭოს სხდომის მონაწილეებს გააცნო „სსიპ - ივანე 

ჯავახიშვილის სახელობის თბილისის სახელმწიფო უნივერსიტეტის პაატა გუგუშვილის 



სახელობის ეკონომიკის ინსტიტუტის დებულების დამტკიცების შესახებ“ აკადემიური 

საბჭოს 2015 წლის 6 აპრილის №48/2015 დადგენილება. ეკონომიკის ინსტიტუტი 

უნივერსიტეტს საქართველოს მთავრობის გადაწყვეტილებით შეუერთდა, თუმცა აქამდე არ 

ჰქონია ახალი დებულება. ინსტიტუციური ავტონომიის შენარჩუნებით, ინსტიტუტმა 

გადაწყვიტა სრული ინტეგრაცია უნივერსიტეტში. ინსტიტუტის დებულება აკადემიური 

საბჭოს დადგენილებითაა მიღებული და საჭიროებს წარმომადგენლობითი საბჭოს მიერ 

დამტკიცებას. 

საკითხთან დაკავშირებით აზრი გამოთქვეს რექტორმა, ბატონმა ვლადიმერ პაპავამ, 

წარმომადგენლობითი საბჭოს წევრებმა, ბატონებმა - გიორგი ოთხმეზურმა და ლევან 

გორდეზიანმა. 

  

საკითხთან დაკავშირებით გაიმართა კენჭისყრა, რომელშიც მონაწილეობა მიიღეს 

მხოლოდ წარმომადგენლობითი საბჭოს წევრებმა: 

მომხრე: 33 

წინააღმდეგი: 0 

  

მიღებული გადაწყვეტილება: დამტკიცდეს „სსიპ - ივანე ჯავახიშვილის სახელობის 

თბილისის სახელმწიფო უნივერსიტეტის პაატა გუგუშვილის სახელობის ეკონომიკის 

ინსტიტუტის დებულების დამტკიცების შესახებ“ აკადემიური საბჭოს 2015 წლის 6 აპრილის 

№48/2015 დადგენილება. (დანართი 7) 

  

6. საგამოცდო ცენტრის უფროსმა, ქალბატონმა მაია ჩიღვინაძემ წარმოადგინა საგამოცდო 

ცენტრის დებულების პროექტი. მისი განმარტებით, ცენტრს ემატება ახალი განყოფილება, 

იზრდება მასზე დაკისრებული პასუხისმგებლობა. ამასთან, დაზუსტდა რამდენიმე 

ტექნიკური საკითხი და დებულება გაიმართა სამართლებრივი თვალსაზრისითაც. 

საკითხთან დაკავშირებით აზრი გამოთქვეს წარმომადგენლობითი საბჭოს წევრებმა: 

ქალბატონმა მანანა ხაჩიძემ, ბატონმა ნუგზარ თოდუამ, ბატონმა ლევან გორდეზიანმა და 

ადმინისტრაციის ხელმძღვანელმა, ბატონმა დავით ჩომახიძემ. 

  

საკითხთან დაკავშირებით გაიმართა კენჭისყრა, რომელშიც მონაწილეობა მიიღეს 

მხოლოდ წარმომადგენლობითი საბჭოს წევრებმა: 

მომხრე: 33 

წინააღმდეგი: 0 

  

მიღებული გადაწყვეტილება: დამტკიცდეს სსიპ ივანე ჯავახიშვილის სახელობის 

თბილისის სახელმწიფო უნივერსიტეტის საგამოცდო ცენტრის დებულება (დანართი 8) 



  

7. კულტურისა და სპორტის დეპარტამენტის უფროსის მოადგილემ, ბატონმა ნიკა 

მიქაუტაძემ წარმოადგინა სსიპ ივანე ჯავახიშვილის სახელობის თბილისის სახელმწიფო 

უნივერსიტეტის კულტურისა და სპორტის დეპარტამენტის დებულების პროექტი. მისი 

განცხადებით, უნივერსიტეტში სტუდენტების რაოდენობის ზრდამ განაპირობა 

დეპარტამენტის დამატებითი დატვირთვა, შესაბამისად, საქმიანობის უკეთ 

ორგანიზებისათვის დეპარტამენტში იქმნება ახალი სტრუქტურა. დებულების პროექტი 

შეთანხმებულია იურიდიულ დეპარტამენტთან. 

საკითხთან დაკავშირებით აზრი გამოთქვეს წარმომადგენლობითი საბჭოს წევრებმა, 

ბატონებმა - ზურაბ გაიპარაშვილმა, ბეჟან თუთბერიძემ, შალვა საბაურმა და აკადემიური 

საბჭოს წევრმა, ქალბატონმა მარიამ გერსამიამ. 

  

საკითხთან დაკავშირებით გაიმართა კენჭისყრა, რომელშიც მონაწილეობა მიიღეს 

მხოლოდ წარმომადგენლობითი საბჭოს წევრებმა: 

მომხრე: 33 

წინააღმდეგი: 0 

  

მიღებული გადაწყვეტილება: დამტკიცდეს სსიპ ივანე ჯავახიშვილის სახელობის 

თბილისის სახელმწიფო უნივერსიტეტის კულტურისა და სპორტის დეპარტამენტის 

დებულება. (დანართი 9) 

  

8. ბიბლიოთეკის ხელმძღვანელმა, ბატონმა ზურაბ გაიპარაშვილმა წარმომადგენლობით 

საბჭოს გააცნო სსიპ ივანე ჯავახიშვილის სახელობის თბილისის სახელმწიფო 

უნივერსიტეტის ჰიმნის კონკურსის მოსამზადებელი დროებითი სამუშაო ჯგუფის შექმნის 

საკითხი. მისი განმარტებით, უნივერსიტეტს ოფიციალური ჰიმნი არ გააჩნია. გერბთან და 

დროშასთან დაკავშირებით წარმომადგენლობითმა საბჭომ უკვე მიიღო გადაწყვეტილება, 

შესაბამისად, უპრიანი იქნება, თუკი უნივერსიტეტს ჰიმნიც ექნება, მით უმეტეს, ამას 

წესდებაც ითვალისწინებს. პირველ ეტაპზე აუცილებელია შეიქმნას დროებითი სამუშაო 

ჯგუფი, რომელიც ჰიმნის კონკურსს მოამზადებს და წინასწარ აუცილებელ სამუშაოებს 

განახორციელებს. 

საკითხთან დაკავშირებით აზრი გამოთქვეს რექტორმა, ბატონმა ვლადიმერ პაპავამ და 

აკადემიური საბჭოს წევრმა, ქალბატონმა მარიამ გერსამიამ. 

  

საკითხთან დაკავშირებით გაიმართა კენჭისყრა, რომელშიც მონაწილეობა მიიღეს 

მხოლოდ წარმომადგენლობითი საბჭოს წევრებმა: 

მომხრე: 33 



წინააღმდეგი: 0 

  

მიღებული გადაწყვეტილება: შეიქმნას სსიპ ივანე ჯავახიშვილის სახელობის თბილისის 

სახელმწიფო უნივერსიტეტის ჰიმნის კონკურსის მოსამზადებელი დროებითი სამუშაო 

ჯგუფი შემდეგი შემადგენლობით: ზურაბ გაიპარაშვილი, ირაკლი კუპრაძე, ლია 

გოდერძიშვილი, შალვა საბაური, ბექა დადეშქელიანი, ლია მაჭავარიანი, გიორგი 

ოთხმეზური და ბეჟან თუთბერიძე. 

  

9. იურიდიული დეპარტამენტის უფროსმა, ბატონმა არჩილ კუკულავამ 

წარმომადგენლობით და აკადემიურ საბჭოებს გააცნო უნივერსიტეტის ერთ-ერთ 

სასამართლო დავასთან დაკავშირებული ინფორმაცია. მისი განცხადებით, 2013 წლის 17 

აპრილს თბილისის საქალაქო სასამართლოს სამოქალაქო საქმეთა კოლეგიას ივანე 

ჯავახიშვილის სახელობის თბილისის სახელმწიფო უნივერსიტეტის წინააღმდეგ 

სარჩელით მიმართა დავით ბერეკაშვილმა და მოითხოვა მონიტორინგის დეპარტამენტის 

უფროსის თანამდებობიდან მისი  გათავისუფლების შესახებ ბრძანების ბათილად ცნობა და 

იძულებითი განაცდურის ანაზღაურება. პირველი ინსტანციის სასამართლომ 

გადაწყვეტილება უნივერსიტეტის სასარგებლოდ გამოიტანა და მასში აღინიშნა, რომ დავით 

ბერეკაშვილის  მიერ ნაკისრი ვალდებულებები არ იქნა ჯეროვნად შესრულებული, რაც  

გასაჩივრებული ბრძანების კანონიერებას ადასტურებს. გადაწყვეტილებაში, ასევე, 

მითითებულია, რომ პოლიტიკურ ზეწოლას, რაზეც დავით ბერეკაშვილი, როგორც მისი 

გათავისუფლების მიზეზზე აპელირებდა, ადგილი არ ჰქონია. 

საქალაქო სასამართლოს გადაწყვეტილება დავით ბერეკაშვილის მიერ გასაჩივრდა 

სააპელაციო წესით. სააპელაციო სასამართლოს სამოქალაქო საქმეთა პალატამ ძალაში 

დატოვა პირველი ინსტანციის სასამართლოს მიერ მიღებული გადაწყვეტილება და 

მიუთითა, რომ სადავო პერიოდში დავით ბერეკაშვილის სამსახურში გამოუცხადებლობა 

მასთან სამსახურებრივი ურთიერთობის მოშლისთვის საკმარისი საფუძველი იყო. 

სააპელაციო სასამართლოს გადაწყვეტილება კვლავ გასაჩივრდა დავით ბერეკაშვილის მიერ. 

საქართველოს უზენაესი სასამართლოს სამოქალაქო საქმეთა პალატამ ნაწილობრივ 

დააკმაყოფილა საკასაციო საჩივარი და საქმე ხელახლა განსახილველად  თბილისის 

სააპელაციო სასამართლოს სამოქალაქო საქმეთა პალატას დაუბრუნა. 

უზენაესი სასამართლოს სამოქალაქო საქმეთა პალატამ განჩინებაში მიუთითა, რომ 

უნივერსიტეტის ნებისმიერი პერსონალის, მათ შორის, მონიტორინგის დეპარტამენტის 

უფროსის, ვალდებულება იყო სარეგისტრაციო აპარატის მეშვეობით სამსახურში 

გამოცხადებისა და სამუშაო ადგილიდან წასვლის ფაქტის დადასტურება და ამ 

ვალდებულების შესრულების ფაქტის დადასტურება მოსარჩელის მტკიცების ტვირთს 

წარმოადგენდა. ამავდროულად, საქმის მასალებისა და თავად მოსარჩელის განმარტების 



საფუძველზე, სასამართლომ დაადგინა, რომ მოსარჩელე არ სარგებლობდა აღრიცხვიანობის 

ბარათით და ასევე, დადასტურებულად მიიჩნია ის გარემოება, რომ მოსარჩელე სადავო 

პერიოდში სამსახურში არ გამოცხადებულა. საკასაციო პალატამ დაადგინა, რომ მოსარჩელე 

სამუშაოდან უკანონო მითითებების (ზეწოლის) საფუძველზე არ გაუთავისუფლებიათ და 

აღნიშნა, რომ დასაქმებულის მიერ სამუშაოს არასაპატიო მიზეზით გაცდენის შემთხვევაში, 

მხოლოდ გაცდენილ დღეთა რაოდენობას მაკვალიფიცირებელი მნიშვნელობა არ გააჩნია. 

სამუშაოს არასაპატიო მიზეზით გაცდენასთან ერთად, აუცილებლად უნდა დადგინდეს, თუ 

რა შედეგი გამოიწვია ამ გადაცდომამ, ან რა შედეგი შეიძლება გამოეწვია მას 

დამსაქმებლისათვის. უზენაესი სასამართლოს განჩინებაში, ასევე, მითითებულია, რომ 

კონკრეტულ შემთხვევაში, დასაქმებულის მიერ ვალდებულების დარღვევისას, არ არის 

აუცილებელი დამატებითი ვადის დაწესება ან გაფრთხილება, თუ აშკარაა, რომ მას შედეგი 

არ ექნება. ეს ის შემთხვევაა, როცა ცხადია, გაფრთხილება უშედეგოდ ჩაივლის, ანუ 

ობიექტური კრიტერიუმები მიუთითებენ გაფრთხილების მიცემის უსაფუძვლობაზე. 

უზენაესი სასამართლოს განჩინების საფუძველზე, საქმე დაბრუნდა სააპელაციო 

სასამართლოში და განსახილველად მოსამართლეთა იმავე შემადგენლობას გადაეცა. 

თბილისის სააპელაციო სასამართლოს სამოქალაქო საქმეთა პალატამ, საქმეში არსებული 

მტკიცებულებების საფუძველზე, დადასტურებულად მიიჩნია, რომ დავით ბერეკაშვილის 

მიერ სამსახურის არასაპატიოდ გაცდენამ გამოიწვია უარყოფითი შედეგი. ბატონი არჩილ 

კუკულავას განცხადებით, მიუხედავად ყოველივე ზემოაღნიშნულისა, სააპელაციო 

სასამართლომ მიიჩნია, რომ უნივერსიტეტს არ უნდა გაეთავისუფლებინა დავით 

ბერეკაშვილი დაკავებული თანამდებობიდან. სააპელაციო სასამართლომ არ 

გაითვალისწინა უზენაესი სასამართლოს მითითება იმასთან დაკავშირებით, რომ 

უნივერსიტეტს შეეძლო არ გამოეყენებინა გაფრთხილება და დამატებითი ვადა, თუ აშკარა 

იყო, რომ ამ ზომების გამოყენება შეუძლებელი იყო, ან უშედეგოდ ჩაივლიდა. სააპელაციო 

სასამართლოს გადაწყვეტილება უნივერსიტეტმა გაასაჩივრა, თუმცა უზენაესმა 

სასამართლომ დაუშვებლად ცნო საკასაციო საჩივარი. 

ბატონმა არჩილ კუკულავამ, ასევე, აღნიშნა, რომ სსიპ ივანე ჯავახიშვილის სახელობის 

თბილისის სახელმწიფო უნივერსიტეტი, არსებული კანონმდებლობიდან გამომდინარე, 

ვალდებულია აღასრულოს სასამართლოს გადაწყვეტილება, თუმცა უნივერსიტეტი ყველა 

ღონეს ხმარობს, რათა მოქმედი კანონმდებლობის ფარგლებში იქონიოს რეაგირება 

აღნიშნულ საკითხზე და აქედან გამომდინარე, უნივერსიტეტი მიმართავს საქართველოს 

იუსტიციის უმაღლეს საბჭოს დისციპლინური საჩივრით იმ მოსამართლეთა მიმართ, 

რომელთა ქმედებაში, უნივერსიტეტის აზრით, შესაძლოა კანონის დარღვევის ფაქტის 

არსებობა დადგინდეს და გაასაჩივრებს სასამართლოს საბოლოო გადაწყვეტილებას ახლად 

აღმოჩენილი გარემოების საფუძველზე, რამაც შესაძლოა ზეგავლენა იქონიოს მიღებული 

გადაწყვეტილების შეცვლაზე. ზემოაღნიშნულიდან გამომდინარე, მიზანშეწონილად 



მივიჩნიეთ, აღნიშნულ საკითხზე წარმომადგენლობითი და აკადემიური საბჭოებისთვის 

დეტალური ინფორმაცია მიგვეწოდებინა, - დასძინა ბატონმა არჩილ კუკულავამ. 

საკითხთან დაკავშირებით აზრი გამოთქვეს წარმომადგენლობითი საბჭოს წევრმა, 

ბატონმა გიორგი ოთხმეზურმა და რექტორმა, ბატონმა ვლადიმერ პაპავამ. 

საკითხთან დაკავშირებით კენჭისყრა არ გამართულა. 

  

 

 

 

  

წარმომადგენლობითი საბჭოს სპიკერი:                                             კახაბერ ლორია 

  

  

  

წარმომადგენლობითი საბჭოს მდივანი:                                            დიმიტრი გეგენავა 

 

 






